
Ñiic 46

1.  Kä Yecu bæ thöö duèl nidiæn?
-Bæ thöö duèl Ab-ram, Ai-dhæk, kænæ Jæ-kœb.

2.  Æ thök duèèl Kuàr Ji Juudh in diit indiæn ænëë bäk Yecu raar thin?
-Æ thök duèèl kuàr ni diit ni De-bid.

3.  Kä ciot Yecu min la “Keritho” lötæ ni ñu?
-Ci Kuoth Yecu jàk kæ šoo bæ la gòk mi gèèr mi bi nop mi thuœk bèn lar.
-Ci Kuoth Yecu jàk kæ šoo bæ la Kuäär palä mi gèèr kæ šoo bæ Luur mi dit ni jæn thop.
-Ci Kuoth Yecu jàk kæ šoo bæ la Kuäär mi gèèr mi bi ruèc æ mäni cäñ kæl.

4.  Kæ šoo Meeri ruètæ, æ ñu mi ci Jœ-thæp æ car?
-Ci Jœ-thæth æ car i ci Meeri tœœy kæ wut mi dœñ.

5.  Æn Meeri cæ mèt tœœy kæ wut?
-Šèth.

6.  Kä cu Meeri kulæ ruèt kæ gat idi?
-Ci Kuoth in la Yiëë in gœa min Šæl rœ nyuuth mi gääy naath làt, kæ šoo bi Meeri ruèt kæ gat.

7.  Æ ñu mi ci jääk nhial æ làr Jœ-thæp kæ làk œ?
-Ci jääk nhial æ lar i Gat Meeri æ mi làth kæ thin æ Kuoth min la Yiëë ni Šæl rœ kæ nyuuth mi gääy naath.

8.  Kä ciot ni “Æ-man-wæl” lötæ ni ñu?
-Æ-man-wæl lötæ ni šoo “Kuoth æ kæ kœn kææl.”

9.  Kä æ ñu ba Yecu cœl i Æ-man-wæl œ?

-Kæ šoo Yecu æ Kään in bi bèn kä bi cieñ kæ naath kææl.

-Mëë ci guààth dapä Meeri cöp, cuæ gat mi dhòòl dap.

-Mëë ci Meeri dap kæ Gat mi dhœl, cuœ jæ kuäth kæ biiy, kä cuœ jæ làth ræi dieny wal šœœk, kæ šoo /thilkæ duèl mi tœœykæ thin.

-Kä cu Meeri kænæ Jœ-thæp gat cœl i Yecu.

-Kä kæ šoo Yecu æ Kuoth min la Kään cuœ jæ làth ræi dieny wal šœœk cäñ ëë daap kæ ni jæ.

-Æn Yecu dap kæ jæ ròòl indiæn?
-Muun Ji Ith-rÿl.

-Æ ræk indiæn ca Yecu dap thin œ?
-Ræi rææk kä Bæ-thæ-læm.

-Ca Yecu dap kæ šoo bæ kœn kän kä buœm duirä.
-Ca Yecu dap kæ šoo bæ kœn kän kä buœm lièth.
-Ca Yecu dap kæ šoo bæ kœn kän kä buœm Ciæ-tan.

-Cèt kæ mëë ci Kuoth æ lar kæ duœœp gòkni tëë wal, cuæ Kään jàk kæ šoo bæ kœn kän.

-Cèt kæ mëë ci Kuoth æ lar kæ duœœp gòkni tëë wal, ca Yecu min la Kään dap wii muœœn.

-Cèt kæ mëë ci Kuoth æ lar kæ duœœp gòkni tëë wal, i ba Yecu dap ræi rææk kä Bæ-thæ-læm.

-Kä mëë ca Yecu dap kä Bæ-thæ-læm, cu wuni ti pÿl-pÿÿl bèn kä Jæ-ru-thæ-læm.

Kuænæ Mÿthiu 2:1-2

1-Kæ kœr kä mëë ca Yecu dap kä Bæ-thæ-læm ròòl Ju-diæ-yæ, kæ nin kuàr in diit ni Še-röd, cu wuni ti pÿl-pÿÿl ti bè kä käny 
càñ bèn kä Jæ-ru-thæ-læm

2-Cu kæ thiec, “Jæn æni æn Kuäär Ji Juudh indiit ëë ca dap?  Cakœ cieræ næn kä käny càñ kä cakœ bèn kæ šoo bakœ jæ 
bèn pal.”

-Æn wuni ti pÿl-pÿÿl gòòr kæn ni ñu?
-Gòòrkæ ni Yecu, min cœl kænæ i Kuäär Ji Juudh indiit.

-Kä mëë ci kuäär in diit ni še-röd jæ ñàc æn šoo næi tin pÿl-pÿÿl gòòr kæn ni Kuäär in diit, cuæ diæær æ lòñ.

Kuænæ Mÿthiu 2:3

3-Kä mëë ci kuäär in diit ni Še-röd mæmæ liñ cuæ diæær æ lòñ, æ mäni Ji Jæ-ru-thæ-læm diaal.

-Kä æ ñu cu kuäär in diit ni Še-röd diæær œ?

-Kæ šoo ci kuäär in diit ni Še-röd dual kæ jæn kuäär in diit ëë ca gor æ næi tin pÿl-pÿÿl kæ šoo dœœ bæ kœm kuäärädæ bèn riet 
piny.

-Kä kæ šoo ci kuäär in diit ni Še-röd diæær, cuæ kuàr palä kænæ ñieec ñuœtni cœal guäth kæl.

Kuænæ Mÿ-thiu 2:4-6

4-Kä mëë cu kuäär ni Še-röd kuàr palä kænæ ñieec ñuœtni cœl, cuæ kæ thiec i æ wiççni in ba Keritho dap thin?
5-“Kä Bæ-thæ-læm kä Ju-diæ-yæ,” cu kæn æ löc inœ, “kæ šoo ci gòòk Kuœth æ gœar piny inæ:
6-‘Kä jin, Bæ-thæ-læm, ræi rool Juuda, kæ šoo kui ni jin ræi door Juuda kæliw; kä ji bi ruèèc bèn raar kä ji mi bi næækä ni Ji 

Ith-rÿl ruac.’”

3



-Æ ñu mi ci kuäär in diit ni Še-röd æ thiec kä kuàr palä kænæ ñieec ñuœti mœ?

-Cuæ thiec i ba Keritho, min la Kuäär Ji Juudh in diit dap nikä

-Ci kuàr palä kænæ ñieec ñuœtni jæ löc idi?
-Ci kæn æ jiok i ba Keritho dap kä Bæ-thæ-læm.

-Ci kuàr palä kænæ ñieec ñuœtni mæmæ ñàc idi?
-Kæ šoo ci kæn Bayböl kuæn, min la Ruac Kuœth.

-Cèt kæ mëë ci Kuoth æ lar kæ duœœp gòòkni tëë wal, ci kuàr palä kænæ ñieec ñuœtni jæ kuæn inœ kä Bök Kuœth i ba kuäär in 
diit dap kä Bæ-thæ-læm.

-Kä cu kuäär in diit ni Še-röd næi tin pÿl-pÿÿl jäkä ræi cieñ Bæ-thæ-læm kæ šoo ba Kuäär in diit æ mœ wä gor.

Kuænæ Mÿthiu 2:7-11

7-Kä cu Še-röd næi tin pÿl-pÿÿl cœl kæ tçç kä cuæ guààth ëë päl cier kä kæ thin ñàc kä kæ æ gœa.
8-Cuæ kæ jäkä Bæ-thæ-læm kä jiokæ kæ i, “Goræ guààth gatä æ gœa.  Kä mi wia jæ wä jièk, luœcæ šä thök, kæ šoo šän 

goorä mi bä jæ wä pal bä.”
9-Kæ kœr kä mëë ca ruac kuàr in diit liñ, cu kæ wä dupdiæn, kä cu cier ëë ca næn kä käny càñ kæ nyœk kæ bòth æ mäni mëë

cæ wä cuœñ wii luaak ëë tè gat thin.
10-Kä mëë ci kæ cier næn, cu lockiæn tææth ælòñ.
11-Mëë cukæ bèn cäñ, cukæ gat næn kænæ man ni Meeri, kä cukæ ro göñ kä pal kæ jæ.  Cu kæn gookiæn leep kä muœc kæ

jæ muc läñ däpä, kæ wäl mi wañkæ kænæ wäl mæ-ra mi gœa ñuänydæ.

-Æ ñu mi ci næi tin pÿl-pÿÿl æ làt mëë ci kæn Yecu jièk, ëë ci kæn æ cœl i Kuäär Ji Juudh in diit?

-Cu kæn æ pal.

-Kä cu kæn æ möc kæ muc bä.

-Ci Kuoth ñÿÿny mëë ci næi tin pÿl-pÿÿl Yecu pal?
-Šèth.

-Kä æ ñu /kèn Kuoth ñÿÿny kæ næi tin pÿl-pÿÿl kæ pàl Yecu mœ?
-Kæ šoo Yecu æ Kuoth.

-Yecu æ Kuoth mi ròñ kä æ rami ròñ.

-Ci næi tin pÿl-pÿÿl bèn löc kä Jæ-ru-thæ-læm kæ šoo bi kæ wä ruac kæ kuäär in diit ni Še-röd?

Kuænæ Mÿthiu 2:12

12-Kä cuœ kæ luèk kæ làk i /ci kæ bi löc kä Še-röd, kä cu næi tin pÿl-pÿÿl löc ròòliæn kæ duœœp mi dœñ.

-Ci Kuoth ruac kæ næi tin pÿl-pÿÿl kæ šoo /cikæ bilæ löc kä Jæ-ru-thæ-læm kæ šoo bikæ wä ruac kæ kuäär in diit ni Še-röd.

-Kæ kui æ mœ, cu næi tin pÿl-pÿÿl löc wicdiæn kæ poor mi dœdiæn.

-Kä kæ kœr kä mëë ci wuni tin pÿl-pÿÿl wä, cu Kuoth jääk nhial jàk kæ šoo bæ wä ruac kæ Jœ-thæp.

Kuænæ Mÿthiu 2:13-15

13-Mëë cikæ wä, cu jääk Kuœth nhial päl kä Jœ-thæp kæ làk. “Jiæc rœ” kä cuæ wèè, “nañ gat kænæ man kä bari rœ kä Yi-jip.
“kä cièñni æn wani æmäni mi cä ruac kæ ji, ci Še-röd näk gatä gòr.”

14-Kä cuæ rœ jiæc, kä cuæ gat nañ kænæ man ni kæ jæn wäär kæ šoo bæ wä kä Yi-jip,
15-guäth ëë cuæ tè thin æ mäni lià Še-röd.  Kä cu mëë ca lar æ Kuoth kæ thök gòkä la thuœk: “Cuœ gatdä ciol raar kä Yi-jip.”

-Æ ñu mi ci jääk æ làr Jœ-thæp kæ làk?
-Cæ wèè i bæ Meeri kænæ Yecu nañ raar.

-Æ ròl indiæn ci jääk nhial Jœ-thæp jiok i bæ Meeri kænæ Yecu nañ thin œ kæ šoo /ca jæ bilæ näk æ kuäär in diit ni Še-röd œ?
-Æ Yi-jip.

-Mëë ci Jœ-thæp kèèr, cuæ Meeri kænæ Yecu nañ kä Yi-jip.
-Ci Kuoth æ lar ni mëë kæ thök gòòkni i, ba Yecu nañ kä Yi-jip.

-Kä æ ñu cu Jœ-thæp Yecu nañ kä Yi-jip mœ?
-Kæ šoo kuäär in diit ni Še-röd gòòræ näk Yecu.

-Kä æ ñu gòòr Še-röd näk Yecu mœ?
-Kæ šoo kuäär in diit ni Še-röd /cæ jæ gòòr i bæ tè kæ kuäär mi diit mi dœñ mi bi kœm kuäärädæ bèn wuœny piny.

-Æ ña mi ci kuäär in diit ni Še-röd möc kæ càr i bæ Yecu näk?
-Æ Ciæ-tan.

-Kä æ ñu gòòr Ciæ-tan näk Yecu mœ?

-Kæ šoo Ciæ-tan /cæ jæ gòr i bi Yecu naath kän kä buœm duirä.

-Kæ šoo Ciæ-tan /cæ jæ gòr i bi Yecu naath kän kä buœm lieth.

-Kæ šoo Ciæ-tan /cæ jæ gòr i bi Yecu naath kän kä buœm Ciæ-tan.

-Nyuuth æn:

-Mi tæ kæ rami kääp kuaany ti ñuan, dèræ jæ gòr i dè raan bèn kä nañ æ kuaanykæ kä jæ?
-Šèth.

-Mi tè guàn dayiæmni kæ kuaany ti ñuan, dèræ jæ gòr i dè raan bèn kä nañ æ kuaanykæ kä jæ?
-Šèth.

-Cèt kæ min /ci kääp kuaanyni kænæ guàn dayiæmni jæ dè gòr i dè kuaanykiæn nañ kä kæ, inœ bä Ciæ-tan gòòræ šoo bæ næi ti 
ñuan käp æ la kuaanykæ.

-Kæ kui kä mæmæ æ jæn gòòr Ciæ-tan šoo bæ Yecu näk œ.
-Ciæ-tan /cæ jæ gòòr i bæ kuaany tin tè piny bumädæ pàl wä.

-Mëë /kèn næi tin pÿl-pÿÿl löc kä Jæ-ru-thæ-læm kæ šoo bikæ ruac kæ kuäär indiit ni Še-röd, æ ñu mi ci kuäär indiit ni Šè-röd æ læl?

Kuænæ Mÿthiu 2:16-18

16-Kä mëë ci kuäär in diit ni Še-röd jæ ñàc i ca kañ æ wuni tin pÿl-pÿÿl, cuæ ñÿÿny æ lòñ, kä cuæ ruac yuœr piny i ba dhœœl 
Bæ-thæ-læm diaal näk tin la ric mi päär kä gaat runi ræw æ wèè kæ wä piny, pääræ jæ kæ min ca làr jæ æ næi tin pÿl-pÿÿl.

17-Kä cu min ca lar æ gok ni Jær-ma-ya la thuœk:
18-“Ca jœw liñ kä Ræ-ma, wiè kænæ pàr mi diit, Ræ-cœl päræ kæ kui gankæ kä lòkæ šoo ba jæ bum, kæ šoo /ci kæ læ ñöt 

thin.”

-Ci kuäär indiit ni Še-röd æ lar i ba gaat diaal tin tè kä Bæ-thæ-læm kænæ cieeñ ti thièèk kæ jæ näk æ kääpæ ni runi ræw æ bèkæ 
bèn piny.

-Ciæ-tan ñäcæ jæ i bi Kuoth Kään jäkä wic muœœn.
-Ciæ-tan ñäcæ jæ i bi Kään bèn kä bæ jæ bèn tiam. 

-Kæ kui æ mœ, ci Ciæ-tan æ šœn i bæ Yecu näk.

-Ciæ-tan cuæ kuäär in diit ni Še-röd jiok i bæ Yecu näk.

-Ci Kuoth min la Guàndan Yecu gañ?
-Juä.

-Kä æ ñu cu Kuoth min la Guàndan Yecu gañ œ?

-Kæ šoo ci Kuoth min la Guànan Yecu jàk kæ šoo bæ naath bèn kän kä buœm duirä.

-Kæ šoo ci Kuoth min la Guàndan Yecu jàk kæ šoo bæ naath bèn kän kä buœm lièth.

-Kæ šoo ci Kuoth min la Guàndan Yecu jàk kæ šoo bæ naath bèn kän kä buœm Ciæ-tan.

-Tè Kuoth kæ luàñ kæ šoo bæ Yecu gañ?
-Juä.

-Ci kuäär in diit ni Še-röd Yecu bèn näk?
-Šèth.

-Kæ kœr kä mëë ci kuäär in diit ni Še-röd liu, cu Kuoth jääk nhial nyœk kæ jäkni kæ šoo bæ wä ruac kæ Jœ-thæp.

Kænæ Mÿthiu 2:19-20 

19-Kæ kœr kä mëë ci Še-röd liu, cu jääk kuàr nhial päl kä Jœ-thæp kæ làk kä Yi-jip
20-kä cuæ wèè, “Jiæc rœ, nañ gat kænæ man kä wer muun Gan Ith-rÿl, kæ šoo næi tèè ca jæ šœn i ba tèk gatä wöc liu.”

-Æ ñu mi ci jääk æ làr Jœ-thæp?
-Ci jääk Jœ-thæp jiok i ci kuäär in diit ni Še-röd liu.
-Kä cu jääk nhial Jœ-thæp jiok i bæ Meeri kænæ Yecu luœc muun Gan Ith-rÿl.

-Kä cu Jœ-thæp mëë ca làr jæ æ jääk nhial luœth, kä cuæ Mææri kænæ Yecu luœc muun Gan Ith-rÿl.

Kuænæ Mÿthiu 2:21-23

21-Kä cuæ rœ jiæc, cuæ gat kænæ man nañ, kä cukæ löc muun Gan Ith-rÿl.
22-Mëë cæ jæ liñ i ci Ær-ki-lith la kuäär kä Ju-diæ-yæ guäth guàn ni Še-röd, cuæ dual kæ wä æn thœñœ, kä cuæ wä kä Gÿ-

læ-li,
23-Cuæ wä cieñ rææk mi cœali Næ-dhæ-ræth.  Kä cu mëë ca lar kæ thuuk gòòkni la thuœk:  “Ba jæ cœl i  raan Næ-dhæ-

ræth.”

-Kä cu Jœ-thæp, Meeri, kænæ Yecu luny muun Gan Ith-rÿl.

-Æ ræk indiæn ci Jœ-thæth, Meeri kænæ Yecu nañ thin œ?
-Æ ræk mi cœali Næ-dhæ-ræth.

-Cèt kæ mëë ci Kuoth æ lar kæ thuuk gòòkni ni wal i, bi Yecu cieñ kä Næ-dhæ-ræth.

-Kuoth /cæ ñutdæ dè mèt tòl.

-Kuoth ni ciañ la kääpæ ñutdæ.

